
韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

Bi 1967 caeuq bi 1968 songbi neix, dwg mwh ceiq luenh“vwnzvadagwzming”Guengjsae, haujlai vunzienuengj dai mingh, ginghci dengbuqvaih youqgaenj. Daengx gihgunghnungzyez cungjcanjciz, bi 1967beij bi 1966 doekroengz 2.2%, bi1968 youh beij bi 1967 doekroengz14%.Swcigih Gwzming Veijyenzveilaebbaenz le, youh deng gij hongnaekrap hwnj onjdingh gizsi caeuq hoizfuk、fazcanj ginghci haenx dem. VeizGozcingh deng nyaemh guh SwcigihGwzming Veijyenzvei cujyin, doek-laeng youhcaiq deng senj guh SwcigihDangjveij daih’it suhgi, de feiq caenhsimgei, caenhsim haenqrengz, baenghdungxcaiz daengxcungq, roengzrengzsaedyienh Guengjsae ndaej onjdinghdoxgiet bae fazcanj ginghci.Cingq lumj《Ciuhvunz Veiz Goz-cingh Dungzci》《Yinzminz Yizbau》bi1989 ndwen 6 ngoenz 28 daeng haenxvixok:“Youq ndaw‘vwnzva dagwz-ming, Veiz Gozcingh dungzci dengLinz Byauh、Gyangh Cingh caeuqdoengzdoih de amqhaih, de ndaejMauz Cwzdungh cujsiz caeuq CouhWnhlaiz cungjlij baujhoh le, youq

ndaw ndwenngoenz haemzhoj lajde,yungh gak cungj fuengsik dingjceiqLinz Byauh、‘Seiq Vunz Bang’yaemmaeuz guh fanj gwzminghozdung, youq‘vwnzva dagwzming’cungj cingzgvang gig fukcab giggannanz seiz, de caenhsim souj ndeihong bonjfaenh, roengzrengz guhhong, caenhrengz baujciz ranghdiegGuengjsae ndaej onjdingh caeuqhengzguh ginghci gensez.”Duenh haenx, caenhguenj gan-nanz baenzmaz, Veiz Gozcingh lijciuqyiengh yungh gij doegrengz de baegaem guh hong ginghci mbouj cuengq,lauxlaux saedsaed guhhong, roengz-rengz saedyienh gij nyienhmuenghcodaeuz de siengj gaijbienq yienghceijGuengjsae lotlaeng haenx.Fazcanj nungzyez dwg aen

vwndiz hung de ceiq sien naemjngeixndeu. De fanfoek naeuz, aen goekdaejgozminz ginghci nungzyez neix mboujmaenh ndei, gunghyez caeuq gij hongwnq couh nanz hwnj ndaej bae,couhsuenq cengqgengz hwnj ndaejbae, doeklaeng lij ngaiz lot roengz-daeuj, neix dwg gij sizcenj lai bi daeujgaenq cwngmingz gvaq lo. Ndigah,hong nungzyez mbouj ndaej cuengq-soeng saekdi.De daj saehsaed Guengjsae baeguh, daezok aeu yungh seizgan haemqdinj, ceng’aeu daj swcigih guhhwnj,daengz vunzguhnaz moix boux mizmoux nazbaujraemx ndeu, moix bouxvunz miz 800 gaen haeux. Mwh de lijhwnjnyaemh, de caeuq gij doengzsaehde doxcaeuq, caenndang daiqlingxgyoengq ganbu caeuq gak cuz

yinzminz, haenqrengz guhhong, bidoek bi, baez yamq baez yamq byaijbae coh aen muzbyauh neix.Bi 1969 ndwen 6, de youqYunghningz、Hwngzyen、Binhyangz、Sanglinz、Majsanh、Vujmingz、Lungz-anh daengj yienh guh diucaz, fanfoekgiengzdiuh aeu haenqsim gaijbienq gijdiuzgienh goekdaej hong nungzyez. Deiugouz boux goengdaeuz ndaw yienh、ndaw se, daj gij saehsaed bonjdieg baeguh, dingh’ok aen gveihva gyaeraezhwnjguh goekdaej nazreih he,haidaeuz guh yienznaeuz mbouj daihndei, gvaqlaeng caiq cugbouh caez-cienz. De naeuz:“Miz gij gveihvagyaeraez le, cix aeu fatdoengh vunzlaifaen geiz faen buek cug bi bae guh,ciengz ca gaej cuengqsoeng.”(caengz sat)

Seiqvunz dwg bonj saw na ndeu，moix yieb cungj geiqloeg rizdin raeuzmajhung.Seizcin bae seizcou daeuj，valoenq va hai. Yaepyet, gou majhunglo, hix cugciemh roxyiuj swhgeijbaenzlawz majhung, couh lumj byaijhaeuj suen bae bak cimz lai cungj laiyiengh lwgmak ityiengh, soemj、van、saep、manh gijmaz goj miz caez. Deyaep ndeu hawj gou doek raemxda,yaep ndeu hawj gou simhai, yaep ndeuhawj gou doeknaiq, yaep ndeu hawjgou gikdoengh.Ngoenzneix, couh hawj gou youqndaw sam nyied bae cunzcet baezmajhung ndeu, menhmenh bae cimzgij soemj van saep manh ndaw seizmajhung.Majhung dwg soemj. Youq ndawduenh ndwenngoenz dinjdet neix,nanzmienx miz saekseiz mbouj hab-eiq. Seizde, gou gig siengsim, lumjdeng vunz yoek mbat mid ndeu haeujsimdaeuz bae nei, mwhde itdingh lwedlae baenz dah, daengx ndang siengcaez. Hoeng, gou itcig nyaenx youq,nyaenx youq, aenvih gou gig giendinghdwk siengsaenq, “ndit oq cungjyouq baihlaeng rumz caeuq fwn”、
“giemqbauj raeh daj rinbaenz muzok, vamoiz hom youq ndaw nit ndaejma”.

Majhung dwg van. Gou dwg dahlwgmbwk gig angjak ndeu. Moixdangsaetbaih gvaq le, gou cungj vaiqvetdiuzcingj ndei simcingz. Gou mboujrox vih saetbaih bae ra yenzyinh, cijrox itcig roengzrengz, cagaenj mboujcuengqsoeng. Roengzrengz ceng’aeuyouq baezlaeng deuqnyex yungh bakmij suzdu cung bae coh satbyai. Mwhyat gvaq moix aen gvan, hamj gvaqmoix goengq bya, gou sim’angq lumjndaej dang cungjdungj ityiengh.Majhung dwg saep. Youq aenseizdaih riengjret fazcanj、ngoenz moqgvaq ngoenz, gou dangguh bouxcunghyozswngh ndeu, miz aen atligcaeuq nyapnyuk lumj goengqbya nei.Sinh Hiciz naeuz:“Lij iq mbouj roxgij feihdauh youheiq……vih mizswzmoq ngangz simyou”. Gizsaeddou atlig mbouj beij bouxhungnoix. Hagsib、gyadingz、youheiq……Mbangj aen vwndiz cungj“mbouj lausinhoj”dwk daeuj sauyaux gou, hawjgou mbouj miz saekseiz gamj daengzsim soeng gvaq.Majhung dwg manh. Gou ndaejlijgaij,“manh”cih saw neix daiq gigaensim gou lo. Youq seiz majhung,gou rox bungz daengz haujlaideuqnyex, gyoengqde couh lumjduznyaen rengz hung baenzneix, youqgocwngz deuqnyex ndawde hawj

bouxvunz sim diuq gyavaiq, hanh laerim naj. Deuqnyex gvaq le, youhgamjdaengz caemh sangjsag, ndaejhawj mwngz gamjdaengz feih siumbouj caenh、lumz seiz dauqranz.Majhung dwg miz lai feih caemhndeindi. Youh lumj souj sei lumj fukveh nei, gou lumj duj valup yaek hainei, ciengzseiz san aen fangzhwnz loq

ndeindi swhgeij. Ngoenzlwenz, goudawz gij dauqngeix laeglemx dwk bae,ngoenzneix, gaem youq ndaw fwngz,hoeng ngoenzcog ne, gij ronghlwenqcingq caj raeuz. Raeuz caez ciengqyiengj diuzgo duhraeuz, diuq gijfoux duhraeuz, gvaq ndwenngoenzgyaeundei, vaiqvued mbouj mizyouheiq dwk ndeindei majhung ba.

